
KHUTBAH JUMAAT 
 

“INTEGRITI PASAK KEWIBAWAAN UMMAH” 
(1 November 2024M/ 29 Rabiulakhir 1446H) 

___________________________________________________________________________________________________________________________ 
 

 ،انَسِفُـْنأَ رِوْرُشُ نْمِ ِ?ِ< ذُوْعُـَنوَ ،هُرُفِغْـَتسْنَوَ هُنُْـيعِتَسْنَوَ هُدُمَحْـنَ هِلّٰـلِ دُمْحَـلْاَ
 يَدِاهَ لاَفَ هُلْلِضْيُ نْمَوَ ،هُلَ َّلضِمُ لاَفَ اللهُ هِدِهْـَي نْمَ ،انَلِامَعْأَ تِائَيِّسَ نْمِوَ
 َ]دَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ اللهُ َّلاإِ هَـٰلَإِ لاَ نْأَ دُهَشْأَ .هُلَ
  .هُلُوْسُرَوَ هُدُبْعَ ادًَّمحَـمُ
 .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ َ]دِيِّسَ ىلَعَ لِّصَ َّمهُلّٰـلاَ
 مْتُـْنأَوَ َّلاإِ َّنتُوْمُـتَ لاَوَ هِتِاقَـُت َّقحَ هَلّٰـلا اوْقَُّـتا ،هِلّٰـلا دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Marilah kita bersama-sama meningkatkan ketaqwaan kepada Allah 

subhanahu wata’ala dengan menunaikan segala perintah-Nya dan 

meninggalkan segala larangan-Nya. Semoga kita beroleh kejayaan, 
kebahagiaan dan keselamatan di dunia dan di akhirat.  
 

Khatib mengingatkan para jemaah agar memberikan sepenuh 

perhatian kepada khutbah yang akan disampaikan dan tidak 

melakukan perkara-perkara yang boleh menghilangkan pahala 

Jumaat seperti berbual-bual dan menggunakan telefon. Pada hari ini, 

khatib akan membicarakan khutbah yang bertajuk: “Integriti Pasak 
Kewibawaan Ummah”. 

Kaum muslimin yang dirahmati Allah, 
Sesungguhnya, Islam mengiktiraf konsep dan amalan integriti 

dengan budaya murni Islam khususnya sifat amanah dan itqan yakni 

(bersungguh-sungguh melakukan sesuatu pekerjaan) yang 

merupakan penghayatan kepada iman dan taqwa dalam kehidupan 

seseorang muslim. Terdapat dua ciri orang beriman yang disebutkan 

dengan jelas oleh Allah subhanahu wata'ala melalui Firman-Nya 

dalam Surah al-Mukminun, ayat 8: 

 )٨( نَوعُرَٰ مْهِدِهْعَوَ مْهِتِٰ%نَٰ%مََلأِ مْهُ نَيذَِّلٱوَ

Maksudnya: Dan mereka yang menjaga amanah dan janjinya. 
 

Berdasarkan kepada ayat tadi, Islam mewajibkan umatnya untuk 

menjaga dan memelihara amanah dan janji yang diberikan dengan 

sebaik-baiknya sama ada antara seorang hamba dengan Allah 

subhanahu wata'ala atau sesama manusia.  
 

Sebagai orang yang beriman, janganlah kita mengkhianati amanah 

dan janji kita terutama dengan Allah subhanahu wata'ala, sama ada 

dengan melanggar larangan-Nya, mengabaikan perintah-Nya atau 

mesia-siakan petunjuk-Nya. Begitu juga dalam konteks perhubungan 

sesama manusia, segala perkara yang diamanahkan dan janji yang 

dilafazkan mestilah dilaksanakan dengan sempurna sama ada 

dalam hubungan kekeluargaan, bermasyarakat dan bernegara. 
 

Berkaitan dengan hal ini juga, Saidatina Aishah radiallahu anha ada 

meriwayatkan pesanan Rasulullah sallallahu alaihi wasallam yang 

menekankan sifat amanah dan itqan dalam bekerja sebagaimana 

sabdanya yang bermaksud: 
 

((Sesungguhnya Allah subhanahu wata'ala mengasihi seseorang 

yang apabila dia mengerjakan sesuatu pekerjaan, dia melakukan 

dengan itqan (bersungguh-sungguh))).  
(Hadis riwayat Imam al-Tabarani) 

 

Daripada maksud hadis tadi, jelas menunjukkan kepada kita betapa 

Islam amat menitikberatkan sikap bersungguh-sungguh dalam 

melaksanakan setiap usaha dan pekerjaan. Pada masa yang sama, 

sentiasa berpegang dengan semua nilai kebaikan yang tinggi 

termasuk amanah dan mengamalkan integriti pada setiap masa dan 

pekerjaan. 
 

Kaum muslimin yang dirahmati Allah, 
Teladan berkaitan sifat amanah dan integriti yang boleh kita contohi 

antaranya ialah kisah Nabi Yusuf alaihissalam. Baginda alaihissalam 

merupakan seorang Rasul. Baginda alaihissalam dengan sifat 

amanah dan kewibawaannya dalam menjalankan tugas tersebut 

telah menawarkan diri kepada Raja Mesir pada ketika itu untuk 

membantu merancang ekonomi dan kewangan negara Mesir. Ini 

jelas digambarkan dalam al-Quran melalui Firman Allah subhanahu 

wata'ala dalam Surah Yusuf, ayat 55: 

 )٥٥( مٌيلِعَ ظٌيفِحَ نىِّإِ ۖ ضِرْلأَْٱ نِئِآزَخَ ىٰلَعَ نىِلْعَجْٱ لَاقَ

Maksudnya: Nabi Yusuf berkata: “Jadikanlah aku pengurus 

perbendaharaan hasil bumi (Mesir); sesungguhnya aku sedia 

menjaganya dengan sebaik-baiknya, lagi mengetahui cara 

mentadbirkannya. 
 

Apa yang kita dapat pelajari daripada kisah Nabi Yusuf alaihissalam 

ini adalah baginda bersedia berkhidmat bukan kerana 

mengharapkan jawatan mahupun kedudukan, akan tetapi demi 

untuk menjaga kemaslahatan dan bagi memastikan pentadbiran 
negara dapat ditadbir dengan baik berlandaskan al-Quran dan al-

Sunnah serta Qudwah Hasanah. Baginda sentiasa menitikberatkan 

elemen amanah dan berilmu dalam mengurus serta menjaga 

khazanah negara. Pastinya ini merupakan satu daripada aspek 

penting yang perlu kita amati dalam konteks masyarakat, negara dan 

dunia pada hari ini. 
 

Sudah sewajarnya dengan contoh nilai terbaik yang ditunjukkan 

dalam al-Quran melalui kisah-kisah para Rasul dan Nabi 

alaihimussalam, nilai integriti seperti amanah dan adil sepatutnya 

ditanam dan diserap menjadi satu sikap yang sebati dalam diri kita 

semua. Sebagai umat Islam yang mempunyai ketertinggian kepada 

pengamalan nilai dan akhlak yang terpuji, sepatutnya ia lebih 

terserlah dalam bentuk perlakuan bukan sahaja kelembutan peribadi 

akan tetapi kemuliaan akhlak dari sudut kejujuran dan 

kebertanggungjawaban. 
 

Kaum muslimin yang dirahmati Allah, 
Pembudayaan nilai integriti merupakan satu sifat terpuji yakni sifat 

mahmudah yang harus diterapkan dalam kehidupan seseorang 

insan seperti mana yang ditunjukkan oleh Baginda Nabi Muhammad 

sallallahu alaihi wasallam. Baginda sallallahu alaihi wasallam 

sentiasa mengamalkan dan menunjukkan contoh ikutan yang terbaik 

kepada umatnya, sehingga dikenali dengan gelaran 'al-Amin', yang 

bererti 'yang sangat dipercayai'. Empat nilai keperibadian dan sifat 

terpuji Rasulullah sallallahu alaihi wasallam yang menjadi teras 

kepada nilai integriti iaitu as-Sidiq (sangat benar), amanah 

(dipercayai), tabligh (menyampaikan) dan fatanah (bijaksana). 

Firman Allah subhanahu wata'ala dalam Surah al-Ahzab, ayat 21: 

 مَوْـَيلْٱوَ ََّ|ٱ ا۟وجُرْـَي نَاكَ نمَلِّ ةٌنَسَحَ ةٌوَسْأُ َِّ|ٱ لِوسُرَ فىِ مْكُلَ نَاكَ دْقََّل
 )٢١( ايرًثِكَ ََّ|ٱ رَكَذَوَ رَخِاـَٔلْٱ

 

Maksudnya: Demi sesungguhnya, adalah bagi kamu pada diri 

Rasulullah itu contoh ikutan yang baik, iaitu bagi orang yang sentiasa 

mengharapkan (keredaan) Allah dan (balasan baik) hari akhirat, 

serta ia pula menyebut dan mengingati Allah banyak-banyak (dalam 

masa susah dan senang). 
 

Tanpa integriti seperti tidak beramanah dan tidak berlaku jujur serta 

sentiasa bergelumang dengan sifat mazmumah dalam diri 

seseorang itu, akan menyebabkan kedudukannya terjejas di sisi 

Allah subhanahu wata'ala malah akan mendapat kebinasaan di 

dunia ini dan di akhirat nanti. Firman Allah subhanahu wata'ala dalam 

Surah al-Anfal, ayat 27:  

  نَومُلَعْـَت مْتُنأَوَ مْكُتِـٰنَـٰمَأَ ا۟وٓـُنوتخَُوَ لَوسَُّرلٱوَ ََّ|ٱ ا۟ونُوتخَُ لاَ ا۟ونُمَاءَ نَيذَِّلٱ اهَُّـيأَـٰٓيَ

Maksudnya: Wahai orang yang beriman! Janganlah kamu 

mengkhianati (amanah) Allah dan RasulNya, dan (janganlah) kamu 

mengkhianati amanah-amanah kamu, sedang kamu mengetahui 

(salahnya). 
 

Manusia yang tidak menegakkan nilai-nilai integriti dalam diri mereka 

akan menyebabkan mereka mudah melakukan perbuatan dosa yang 
dimurkai oleh Allah subhanahu wata'ala, seperti mengamalkan 

rasuah, pecah amanah, penyelewengan dana awam, 

ketidakpatuhan peraturan, tidak berdisiplin, cuai melaksanakan 

tugas dan seumpamanya. 
 

Akibatnya, seperti yang diceritakan melalui suatu kisah yang 

diriwayatkan oleh Ibnu Abbas radiallahu anhuma semasa zaman 

Nabi Muhammad sallallahu alaihi wasallam di mana selepas 

tamatnya Peperangan Khaibar, beberapa orang sahabat Baginda 

sallallahu alaihi wasallam telah berkata kepada sahabat yang telah 

gugur syahid “fulan ini telah syahid”, “fulan ini telah syahid” sehingga 

sampai kepada seorang lelaki dan mereka berkata “fulan ini telah 

syahid”. Tetapi Nabi Muhammad sallallahu alaihi wasallam kemudian 

bersabda yang maksudnya: 
 

“Sesekali tidak. Sesungguhnya aku melihatnya di dalam neraka 

kerana jubah yang dicurinya.” 
(Hadis riwayat Imam Muslim) 

 

Walaupun hanya perlakuan tidak jujur dan tidak amanah, 

mengakibatkan seseorang itu tidak terlepas dari azab dan hukuman 

di atas perbuatannya itu. 

Kaum muslimin yang berbahagia, 
Mengakhiri khutbah pada hari ini, marilah kita bersama-sama 

mengambil pengajaran dan penghayatan daripada khutbah ini, iaitu:  
 

Pertama: Integriti, jujur dan kepatuhan adalah prinsip-prinsip syariat 

Islam yang diperintahkan oleh Allah subhanahu wata'ala. 
 

Kedua: Amanah itu sangat berat, maka peliharalah ia sebaikbaiknya. 

Jika khianat akan diazab dan diseksa dalam neraka. 
 

Ketiga: Umat Islam hendaklah berusaha menjadi insan yang 

mengamalkan akhlak mulia agar dapat meningkatkan nilai diri, 

keluarga, masyarakat dan negara menuju ke arah yang lebih 

diberkati serta diredai oleh Allah subhanahu wata'ala. 
 

 

Marilah kita bersama-sama menghayati firman Allah subhanahu 

wata’ala dalam Surah an-Nahl, ayat 97: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 ۖ ةًبَيِّطَ ةًوٰـَيحَ ۥهَُّنـَييِحْنُلَـَف نٌمِؤْمُ وَهُوَ ىٰثَنأُ وْأَ رٍكَذَ نمِّ احًلِـٰصَ لَمِعَ نْمَ
 )٩٧( نَولُمَعْـَي ا۟ونُاكَ امَ نِسَحَِْ� مهُرَجْأَ مْهَُّـنـَيزِجْنَلَوَ

 

Maksudnya: Sesiapa yang beramal soleh, dari lelaki atau 

perempuan, sedang ia beriman, maka sesungguhnya Kami akan 

menghidupkan dia dengan kehidupan yang baik; dan sesungguhnya 

kami akan membalas mereka, dengan memberikan pahala yang 

lebih dari apa yang mereka telah kerjakan. 

 تَِ�لآا نَمِ هِيْفِ ابمَِ مْكَُّ�إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ الله كَرََ<
 لُوْـُقأَ ،مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِلحَْا رِكْذِّلاوَ
 ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَهَ لىِوْـَق
 .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 9 

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ| دُمْحَـلْاَ .ِِّٰ| دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ َ]دَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ َ]دِيِّسَ ىٰلَعَ كْرَِ<وَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

 

Kaum muslimin yang dirahmati Allah, 
Pada kesempatan ini, khatib ingin mewar-warkan kepada bakal-

bakal haji bahawa Lembaga Tabung Haji Sarawak akan 

mengadakan Kursus Asas Haji bagi Musim Haji 1446H/2025M 

bermula daripada 26 Oktober yang lalu hingga 18 Januari 2025 

sebanyak 13 siri di 10 buah masjid terpilih di Sarawak. Maklumat 

lanjut berkaitan kursus berkenaan boleh diperolehi di laman 

sesawang TH, aplikasi THIJARI dan Pejabat TH berdekatan. 
 

Marilah kita bersama-sama terus mengimarahkan masjid dengan 

melaksanakan solat fardu secara berjemaah dan berusaha 

memperbaiki keikhlasan dalam setiap amalan kita. Sesungguhnya 

keikhlasan adalah intipati kepada semua ibadah yang kita 

laksanakan. Selain itu, pastikan makanan yang diambil adalah yang 

diyakini halal lagi baik agar kehidupan kita diberkati dan dimakbulkan 

segala doa kita.  

 

Pada hari yang mulia ini juga, marilah kita memperbanyakkan 

berselawat ke atas Nabi Muhammad sallallahu alaihi wasallam 

sebagaimana perintah Allah subhanahu wata'ala dalam Surah al-

Ahzab, ayat 56: 

 :لىَٰاعَـَت اللهُ لَاقَ
 هِيْلَعَ اوُّلصَ اونُمَآ نَيذَِّلا اهَُّـيأَ َ� بيَِِّّنلا ىلَعَ نَوُّلصَيُ هُتَكَئِلاَمَوَ ََّ|ا َّنإِ
 امًيلِسْتَ اومُلِّسَوَ
 تَيَّْلصَ امَكَ ،دٍَّمحَـمُ َ]دِيِّسَ لِأٰ ىٰلَعَوَ دٍَّمحَـمُ َ]دِيِّسَ ىٰلَعَ لِّصَ َّمهُلّٰلاَ
 دٍَّمحَـمُ َ]دِيِّسَ ىٰلَعَ كْرَِ<وَ ،مَيْهِارَـْبإِ َ]دِيِّسَ لِأٰ ىٰلَعَوَ مَيْهِارَـْبإِ َ]دِيِّسَ ىٰلَعَ
 لِأٰ ىٰلَعَوَ مَيْهِارَـْبإِ َ]دِيِّسَ ىٰلَعَ تَكْرََ< امَكَ ،دٍَّمحَـمُ َ]دِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ َ]دِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan dan kemenangan dalam menghadapi 

musuh-musuh nyata mereka. Angkatkanlah daripada mereka bala 

bencana, peperangan dan permusuhan dengan limpah rahmat-Mu, 

Tuhan yang Maha Rahmat.  
 



 11 

Ya Allah, ampunilah dosa-dosa dan kesalahan kami, ibu bapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 
kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami daripada melakukan rasuah dan 

perlanggaran kepada peraturan dan undang-undang serta 

penyalahgunaan dadah. Kurniakanlah keselamatan dan 

kesejahteraan, jadikanlah kami ummah yang berkualiti dan 

berintegriti demi mencapai negara yang aman dan makmur serta 

mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dalam aqidah, ibadah dan akhlak di bawah 

pegangan Ahli Sunnah Wal Jamaah Asya'irah Maturidiyyah. 

Limpahkanlah ke atas kami nikmat keselamatan, kesihatan dan 

keafiatan serta hindarilah kami daripada segala wabak penyakit. 
 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ

 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ< رُمَُْ¥ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ
 


